
Annotatsiya. Revmatoid artrit (RA) – surunkali autoimmun kasallik bo‘lib, 

asosan bo‘g‘imlarni shikastlaydi va immun tizimining disbalansiga olib keladi. RA 

bilan og‘rigan bemorlar immunosupressiv dorilarni (Metotreksat, TNF-ingibitorlari, 

JAK-ingibitorlari) qabul qilishlari sababli infeksiyalarga nisbatan yuqori xavf guruhiga 

kiradilar. COVID-19 pandemiyasi davomida RA bemorlarining infeksiya bilan 

kasallanishi, kasallikning og‘ir kechishi va o‘lim darajasi bo‘yicha maxsus tadqiqotlar 

o‘tkazildi. Ushbu maqolada RA bemorlarida COVID-19 ning kechishi, laboratoriya 

ko‘rsatkichlari va dorilarning ta’siri o‘rganiladi. 

Kalit so’zlar: Revmatoid artrit, Covid-19 immunosupressiv dorilar, Covid-RA 

score, laboratoriya biomarkerlari, klinik validatsiya 

 

Tadqiqot retrospektiv tahlil asosida olib borildi. Tadqiqot Toshkent tibbiyot 

akademiyasi ko'p tarmoqli klinikasida 18-70 yoshli Respublika Revmatologiya 

markazida davolangan 60 nafar bemorlar orasida o'tkazildi(o’rtacha yosh 37,60±1,53 

yosh). Bemorlarning yoshi, jinsi, hamroh kasalliklari (gipertoniya, diabet, yurak-qon 

tomir kasalliklari), qabul qilgan dorilari va laboratoriya natijalari o‘rganildi. COVID-

RA Score modeli asosida bemorlarning xavf darajasi baholandi va real klinik natijalar 

bilan taqqoslandi. 

Tahlil natijalariga ko’ra, Covid-RA Score modeli bemorlarning Covid-19 

kechishini to’g’ri prognoz qilishga yordam berdi. 

Bu grafik RA bilan kasallangan bemorlarda COVID-19 ning yoshga qarab og‘ir 

kechish ehtimolini ko‘rsatadi. Yosh oshgani sayin kasallikning og‘ir kechish, 

reanimatsiyaga tushish va o‘lim xavfi sezilarli darajada ortib borishi kuzatilmoqda. 

 

 
 

Tahlillar shuni ko‘rsatadiki, RA bilan kasallangan erkaklarda COVID-19 og‘irroq 

kechish ehtimoli yuqori. Bu farq erkaklarning immun javobi va gormonal omillar bilan 

bog‘liq bo‘lishi mumkin. 

 

 
  

Yuqoridagi tahlillar asosida bemorlar quyidagi guruhlarga ajratildi: 

0-3 ball (Past xavf) – 90% bemorda COVID-19 yengil kechgan, ularda 

simptomlar minimal bo‘lib, asosan tana haroratining oshishi va bo‘g‘im og‘riqlari 

kuzatilgan. 

4-7 ball (O‘rtacha xavf) – 50% bemor kislorod terapiyasiga muhtoj bo‘lgan, 

ularda nafas yetishmovchiligi va yallig‘lanish jarayonining kuchayishi kuzatilgan. 

8+ ball (Yuqori xavf) – 85% bemor reanimatsiya bo‘limiga tushgan yoki og‘ir 

kechish natijasida o‘lim kuzatilgan. 

Laboratoriya natijalari va bemorlarning klinik xususiyatlari bo‘yicha kuzatuvlar: 

CRP >100 mg/L bo‘lgan bemorlarning 80% da COVID-19 og‘ir kechgan, bu esa 

yallig‘lanish jarayonining yuqoriligini ko‘rsatdi. 

D-dimer >3.0 µg/mL bo‘lgan bemorlarda tromboz rivojlanish ehtimoli yuqori 

bo‘lgan, bu COVID-19 bilan bog‘liq protrombotik xolatlarni tasdiqlaydi. 

JAK-ingibitorlarini qabul qilayotgan bemorlarning 70% da kasallik og‘ir shaklda 

kechgan, bu dorilarning immunitetni bostirish xususiyati bilan bog‘liq bo‘lishi 

mumkin. 

TNF-ingibitorlari qabul qilgan bemorlarda kasallikning nisbatan yengilroq 

kechishi kuzatildi, bu esa ushbu dorilarning yallig‘lanish jarayonini nazorat qilishdagi 

samaradorligini ko‘rsatadi. 

Metotreksat qabul qilgan bemorlarda kasallikning og‘ir kechish darajasi o‘rtacha 

bo‘lib, bu dori bilan davolanayotgan bemorlarning immun tizimi bosilgan bo‘lsa ham, 

mutlaq immun yetishmovchilik rivojlanmaganligi bilan izohlanadi. 

Jins bo‘yicha tahlil: Erkak bemorlarning 70% ida COVID-19 og‘ir kechgan, ayol 

bemorlarning esa 40% ida o‘rtacha va og‘ir shakl kuzatilgan. 

Hamroh kasalliklar: Yurak-qon tomir kasalliklari va diabetga ega bemorlar 

orasida COVID-19 og‘ir kechish ehtimoli 85% ni tashkil qilgan. 

Ushbu natijalar xalqaro tadqiqotlar bilan solishtirilganda, RA bemorlarida 

COVID-19 kechishining og‘irligi nafaqat kasallikning o‘ziga, balki qabul qilinayotgan 

dorilarga ham bog‘liq ekani tasdiqlandi. TNF-ingibitorlari va metotreksat qabul 

qilayotgan bemorlarda COVID-19 o‘rtacha kechgan bo‘lsa, JAK-ingibitorlari va 

yuqori dozada kortikosteroid qabul qilayotgan bemorlarda kasallik og‘ir kechgan. 

Shuningdek, erkak bemorlarda va hamroh kasalliklari bo‘lganlarda kasallik og‘irroq 

kechganligi kuzatildi. Bu natijalar shifokorlarga RA bemorlarini davolash jarayonida 

individual yondashuvni tanlashga yordam beradi. 

Modelning diagnostik aniqligi: 

Sensitivlik-85%(og’ir Covid-19 bilan kasallangan bemorlarni aniqlash 

qobiliyati) 

Spetsifiklik-78%(Yengil Covid-19 bilan kasallangan bemorlarni ajratish 

qobiliyati) 

AUC-ROC-0.87 

Prognoz qilish imkoniyati: 

Laboratoriya biomarkerlari yuqori bo’lsa, ushbu model kasallik og’ir kechishi 

ehtimolini 3 kun oldin prognoz qila oladi 

RA dorilari bilan bog’liq xavf omillarini hisobga olish orqali, bemorlarga mos 

terapiya tanlashda yordam beradi. 

Modelning klinik qo’llanilishi bo’yicha retrospektiv tahlillarda: 

Covid-RA Score yuqori bo’lgan bemorlarda: 

Reanimatsiyaga tushish ehtimoli 3.2 barobar yuqori 

Sun’iy nafas olish ehtimoli 2.5 barobar yuqori 

O’lim darajasi 1.8 barobar yuqori 

Covid-RA Score past bo’lgan bemorlarda: 

Ambulator davolanish ehtimoli 85% 

Kasallik yengil kechishi 90% 

Xulosa: COVID-RA Score modeli yordamida RA bemorlarida COVID-19 

kechishini oldindan baholash va xavfli bemorlarni erta aniqlash imkoniyati mavjud. 

Ushbu model klinik amaliyotda ishlatilishi mumkin va shifokorlarga bemorlarni 

sinflarga ajratish hamda mos davolash choralarini ko‘rishda yordam beradi. Kelajakda 

modelni katta hajmdagi ma’lumotlar bazasi yordamida yanada takomillashtirish 

maqsadga muvofiq bo‘ladi. 

